
Журамд өөрчлөлт оруулах тухай 

 Санхүүгийн зохицуулах хорооны эрх зүйн байдлын тухай хуулийн 6 дугаар зүйлийн 6.1.2, 

Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн 

үйл ажиллагааны тухай хуулийн 19 дүгээр зүйлийн 19.10 дахь хэсгийг тус тус үндэслэн 

ТОГТООХ нь:  

1.Санхүүгийн зохицуулах хорооны 2026 оны 07 дугаар сарын 09-ний өдрийн 278 дугаар 

тогтоолоор баталсан “Банк бус санхүүгийн зээлийн үйл ажиллагааны журам”-ын 3.2.2 дахь 

заалтын “5,000,000,000 (таван тэрбум)” гэснийг “10,000,000,000 (арван тэрбум)” гэж, 2.14 дэх 

хэсгийн “Зээлийн үйл ажиллагаатай холбоотой үйлчилгээний шимтгэл, хураамжийг өмнөх 

жилийн салбарын дунджаас өндөр тогтоосон тохиолдолд Хорооноос бууруулах саналыг албан 

бичгээр мэдэгдэнэ.” гэснийг “зээлийн хүүг хуульд зааснаар зээлдэгчийн хувьд зардал гэж үзэх тул 

зээлийн хүү (эх үүсвэрийн өртөг, үйл ажиллагааны зардал, эрсдэл болон ашиг)-д хамаарах 

зардлыг бусад шимтгэл, хураамж хэлбэрээр давхардуулан авахгүй байх” гэж, 2.15 дахь хэсгийн 

“ББСБ энэ журмын 2.14-т заасан саналыг хүлээн авснаас хойш ажлын 5 өдрийн дотор 

үйлчилгээний хураамж, шимтгэлийн хэмжээг бууруулсан талаарх шийдвэрийг буцаан мэдэгдэх 

ба буцаан мэдэгдээгүй тохиолдолд Банк, эрх бүхий хуулийн этгээдийн мөнгөн хадгаламж, мөнгөн 

хөрөнгийн шилжүүлэг, зээлийн үйл ажиллагааны тухай хуулийн 6 дугаар зүйлийн 6.7-д заасны 

дагуу Хороо шийдвэрийг хүчингүй болгож, энэ тухай нийтэд мэдээлнэ.” гэснийг “Зээлдэгчийг 

судлахад тогтмол гардаг төрийн болон бусад холбогдох байгууллагаас авсан мэдээлэл, лавлагааны 

төлбөрөөс бусад хэлбэрээр аливаа хураамж авахгүй байх” гэж тус тус өөрчилсүгэй. 

2.Тогтоолын хэрэгжилтэд хяналт тавьж, олон нийтэд мэдээлэхийг Ажлын албанд 

даалгасугай. 

